
 

 

 

 

 

 

 

 

Markaðspunktar í dag:  

• Húsnæðisliður og eldsneyti dempa verðbólgu í febrúar  

 

 

Húsnæðisliður og eldsneyti dempa verðbólgu í febrúar  

Vísbendingar eru um að húsnæðis- og eldsneytisverð hafi áhrif til lækkunar verðlags í febrúar. Gæti 
þetta mýkt verulega fyrirsjáanlegar verðlagshækkanir sem búast má við í kjölfarið á tímabundnum 
verðlækkunum sem komu fram í janúar. Því er ólíklegt að stórfelld hækkun verði á verðbólguspá okkar 
fyrir febrúar – en bráðabirgðaspáin gerði ráð fyrir 0,7% hækkun verðlags milli mánaða.  

Áhrifavaldar til hækkunar og lækkunar 

Eftirfarandi verðbólguforsendur okkar hafa breyst í ljósi nýjustu upplýsinga, sumar til hækkunar og 
aðrar til lækkunar:  

Vísbendingar um meiri verðbólgu í febrúar. Einkum tvö atriði gefa vísbendingu um að verðbólgan 
verði meiri í janúar en áður var áætlað, eða allt að 0,5% meiri hækkun:  

• Útsölur lækkuðu verðlag um 0,5% meira en við gerðum ráð fyrir og gæti því hækkun verðlags 
næstu tvo mánuði á eftir verið meiri sem því nemur. Hægt er að gefa sér að útsölum verði í 
ýmsum tilfellum lokið í næstu verðbólgumælingu og því gætu viðbótar áhrifin til hækkunar í 
febrúar e.t.v. verið í kringum 0,3%. 

• Verð á flugmiðum hefur tilhneigingu til að hækka og lækka á víxl. Ef eitthvað má marka þróun 
síðustu mánaða mun 0,2% lækkunaráhrif liðarins í janúar koma fram í 0,2% áhrifum til 
hækkunar í febrúar.  

Vísbendingar um minni verðbólgu í febrúar. Við teljum líkur á því að húsnæðis- og eldsneytisverð 
lækki verðlag töluvert í febrúar og gætu samanlögð áhrif verið í kringum 0,4-0,5%.  

• Húsnæði. Það er ekki hægt að spá fyrir um mánaðarhreyfingar húsnæðisliðarins með neinni 
nákvæmni og er rétt að hafa í huga sveiflur liðarins upp og niður í byrjun ársins. Þó vitum við að 
þriggja mánaða meðaltal húsnæðisverðs ratar inn í vísitölu neysluverðs og þar af leiðandi má 
gera ráð fyrir að húsnæðisverðslækkunin í janúar komi að nokkru leyti fram í mars og apríl 
einnig. Við teljum ekki út í hött að áætla að áhrif húsnæðisliðarins verði í grennd við 0,2-0,3% 
til lækkunarí febrúar.  

• Eldsneyti. Þegar Hagstofan mældi eldsneytisverð síðast (um miðjan janúar) stóð bensínlítrinn 
ca. í 200 kallinum. Hinsvegar eru vísbendingar um að verðið geti lækkað aftur þar sem 
eldsneytisverð á heimsmarkaði – mælt í íslenskum krónum - hefur lækkað um 10% frá síðustu 
verðmælingu Hagstofunnar. Þótt ekki nema helmingurinn af þessari lækkun myndi skila sér á 
íslenskar bensínstöðvar hefði það um 0,2% áhrif til lækkunar eldsneytis (full 10% lækkun 
bensínverðs myndi lækka vísitöluna um 0,4%).  

 

 

 



 

Fyrirvari  

Þær skoðanir og spár sem hér koma fram eru byggðar á almennum upplýsingum sem Greiningardeild Arion banka hefur undir höndum þega

markaðspunktar eru ritaðir. Helstu heimildir eru ársskýrslur, afkomufundir og hluthafafundir auk annarra opinberra upplýsinga sem birst hafa í 

fjölmiðlum og á öðrum vettvangi. Upplýsingar í umfjöllun eru einungis birtar í upplýsingarskyni og þær ber ekki að skoða sem tilboð á einn eða 

annan hátt. Skoðanir og spár geta breyst án fyrirvara. Þrátt fyrir að þess sé sérstaklega gætt að upplýsingarnar séu réttar og nákvæmar þegar þær 

eru settar fram getur Arion banki, eða starfsmenn Arion banka ekki tekið ábyrgð á villum. Vinsamlegast hafið samband við markaðsviðskipti Arion 

banka eða ráðgjafa áður en gengið er frá viðskiptum sem byggja á þessum markaðspunktum. Arion banki hf. og starfsmenn félagsins taka ekki 

ábyrgð á því ef að gengi einstakra bréfa sem félagið mælir með kaupum á kunni að lækka og öfugt. 

Arion banki, starfsmenn Arion banka, stjórnarmenn eða aðilar tengdir Arion banka kunna að eiga hagsmuna að gæta varðandi einstök félög sem 

greiningar, verðmatsskýrslur og annað útgáfuefni Greiningardeildar Arion banka lýtur að hverju sinni. Hagsmunir kunna að vera ýmsir t.d. sem 

hluthafar eða ráðgjafar í einstaka félögum, umsjónaraðilar útboða, viðskiptavaki útgefenda eða hagsmunir sem lúta að annarri veittri 

fjárfestingabankaþjónustu. 

Athugasemdir, ábendingar og fyrirspurnir tengdar markaðspunktum  sendist á netfangið greiningardeild@arionbanki.is 

 

 

 

 


